
фаолиятига қу˘ й иладиган педагогик компетенциявии˘ 
талаблар 

260 



4 
 

 
 

МУСТАҚИЛ ТАЪЛИМНИ ТАШКИЛ ЭТИШ АСОСИДА 

ТАЛАБАЛАРНИНГ ИЖТИМОИЙ ФАОЛ ФУҚАРОЛИК 

КОМПЕТЕНЦИЯСИНИ ШАКЛЛАНТИРИШ 

МЕТОДИКАСИ (МИЛЛИЙ ҒОЯ ФАНИ МИСОЛИДА) 
 

Икрамов Фарход Актамович 

ЧДПУ эркин тадқиқотчи 
 

Аннотация. Олий таълим муассасалари педагогик жараёнида 
инновацион технологиялар асосида ўқитиш самарадорлигини ошириш, 
талабаларнинг фаол фуқаролик компетенциясини ривожлантиришга 
қаратилган таълим жараёнини ташкил этиш бугунги куннинг долзарб 
масалаларидан ҳисобланади. Мақолада бу вазифаларни мустақил 
таълимеи ташкил этиш асосида амалга ошириш масалалари ёритиб 
берилган. 

Калит сўзлар. Машғулот, ёндашув, ўқитиш, маданият, фаоллик, 
компетенция, лойиҳа. 

 
Бугунги кунда олий таълим тизимида талабаларнинг 

ижтимоий фаоллигини ошириш, уларда фаол фуқаролик 
компетенциясини ривожлантиришда жамиятшунос олимлар 
томонидан Ҳаракатлар стратегияси мазмун-моҳияти ва унинг 
фуқаролик жамияти ривожланиши билан узвий боғлиқлигига 
бағишланган илмий йўналишдаги ишлар фаол амалга 
оширилмоқда. Талабаларнинг ижтимоий-сиёсий билимини 
оширишда, уларда фуқаролик маданиятини ривожлантиришда, 
ижтимоий фаоллигини оширишда ижтимоий-гуманитар 
фанларнинг методларини тўғри танлаш ва улардан фойдаланиш 
муҳим аҳамиятга эга. Ижтимоий- гуманитар фанларнинг ҳар 
бирида ўзининг тадқиқот объектига қараб турли методлари ва 
тамойиллари мавжуд бўлса-да, энг умумий методлар бўлган 
фалсафий методлар универсал аҳамиятга эга. Улар умумий 
алоқадорликда барча ижтимоий соҳаларни таҳлил этишда ва 
ўрганишда фойдаланилади [Назаров Қ, 2007, 23 б.]. 

Олий таълим муассасаларида мустақил таълимини ташкил 
этиш асосида талабаларнинг ижтимоий фаол фуқаролик 
компетенциясини шакллантириш талабаларнинг ижтимоий-
сиёсий дунёқараши, ахлоқий- ҳуқуқий маданиятини ва сиёсий 
тафаккурини ва бу орқали фаол фуқаролик компетенциясини 
мустаҳкамловчи ижтимоий-гуманитар фанлар бўйича ўқув 
машғулотлари технологиясини яратишни талаб этади. Бу 
муаммоларни ҳал этиш мақсадида ўқув машғулотларини 
инновацион ёндашув асосида олиб бориш, талабаларга ҳуқуқий 
тарбия асосида фаол фуқаролик компетенциясини 
ривожлантиришга қаратилган ўқув машғулотлари модели 

ва технологияларини тузиш, амалиётга жорий этиш амалиётини 

ўтказиш ва натижалар асосида илмий асосланган тавсиялар 
ишлаб чиқиш зарур. 

Фуқаролик бир давлатга мансубликни англаш, давлатга 
содиқлик ҳамда ватанпарварлик ҳисси сифатида талқин этилиши 
мумкин. Бунда давлатни, конституцияни, давлат рамзларини 
ҳурмат қилиш, давлат тузумини ва қонун устуворлигини ҳимоя 
қилишга тайёрлик назарда тутилади. Фуқароликни инсонга 
ҳуқуқий, ижтимоий, маънавий ва сиёсий жиҳатдан лаёқатли 
эканлигини ҳис этишни таъминловчи жамловчи тушунча 
сифатида ҳам талқин этиш мумкин. В.Дальнинг қайд этишига 
қараганда - фуқаролик жамиятни тузиш учун жамиятнинг онги ва 
билими даражасини ифода этган ҳолатдир. 

Фуқаролик бир тарафдан жамиятда шахснинг олий 
даражада мустақиллигини, иккинчи тарафдан эса кишиларнинг 
жамият ҳаётидаги иштирокида намоён бўладиган юқори 
даражадаги бирдамликни назарда тутувчи қарашлар мажмуини 
ифода этади. Қуйидагилар фуқароликни ифода этувчи муҳим 
жиҳатлар қаторига киради: 

- фуқаронинг ўз ҳақ-ҳуқуқларини тушуниши ва уни 
амалиётда қўллаш кўникмаси; 

- бошқа фуқароларнинг ҳақ-ҳуқуқларини ҳурмат қилиш; 
- фуқаронинг ўз хаттиҳаракати учун шахсий жавобгарлиги; 
- давлат ва жамият олдида ўзининг ҳуқуқий ва ахлоқий 

масъулиятини англаш; 
- фуқароларнинг тенглиги; 

- юксак маънавий-ахлоқий мезонларга асосланган ҳолда 
ижтимоий воқеликка нисбатан объектив ва танқидий ёндашув; 

- ҳокимият билан, бошқа фуқаролар ва жамоат 
бирлашмалари билан ижобий мулоқот юритиш қобилияти; 

- бир мамлакат, жамият ва давлатга, шунингдек унга 
тегишли ҳуқуқий, маданий ва тил маконига мансубликда 
ифодаланган фуқаровий ўзликни англаш ҳоказолар. 

Фуқароликнинг тугал ёки тўкис эканлигини қуйидаги 
мезонлар воситасида талқин қилиш мумкин: 

1. Агар фуқаровий позиция ҳали шаклланмаган, фуқаровий 
хусусиятлар, ўз ҳақ-ҳуқуқлари учун курашиш истаги тўлиқ намоён 
бўлмаса фуқаровийликнинг энг қуйи даражаси намоён бўлади. 

2. Фуқаро ўз ҳақ-ҳуқуқлари учун курашишга мойил бўлса, у 
ҳақда ўз билим ва қобилиятини намоён қилишга тайёр бўлса, 
бунда фуқаровийликнинг ўрта даражаси намоён бўлади. 

3. Агар фуқарода фуқаровий хусусиятлар ҳамда фаол 
фуқаролик позицияси тўлиқ шаклланган, ўз ҳақ-ҳуқуқлари учун 
амалий ҳаракатга кириш иштиёқи яққол намоён бўладиган бўлса 
уни юқори даражада фуқаровийлик сифатида талқин этиш 
мумкин. 

Фуқаролик онги демократик қадриятлар, идеаллар, ҳуқуқ ва 
эркинликлар нуқтаи назаридан шахс, жамият ва давлат 

ўртасидаги муносабатларни англашдан иборат. Албатта ҳар бир 
давлат ва жамиятда демократик қадриятлар ўзига хос 
тамойиллир ва меъёрлар асосида қабул 

қилинади. Фуқаролик онги жамият тараққиётининг шундай 
босқичидаги руҳий ҳолатини англатадики, бу даврда демократик 
меъёрлар ва қадриятлар ҳаётнинг асосига айланади. Фуқаролик 
онги иқтисодий, сиёсий, ҳуқуқий, маънавий соҳаларда меъёрий, 
шакллантирувчи, йўналтирувчи, мулоқотга етакловчи сингари 
ранг баранг вазифаларни бажаради. 

Айнан фуқаровий фаолликнинг ўзи бир неча жиҳатлар 
билан ажралиб туради: 

- фаол фуқаро гуруҳига мансуб кишилар асосан сиёсий ва 
иқтисодий тизим тўғрисида билим олишга тайёр бўлган 
кишилардан иборат; 

- фаол фуқароларда ўз ҳақ-ҳуқуқларини фаол амалга 
ошириш учун билим ва қобилият мавжуд; 

- фаол фуқароларда ана шу билимларни жорий қилиш учун 
кўникмалар мавжуд бўлади. 

Педагог олимлар мустақил таълим олишни ташкил этиш 
жараёнини фаоллаштириш масаласини умумий муаммо сифатида 
қарайдилар. Жумладан, бу борадаги ишларнинг бир қисмида 
талабаларнинг мустақил таълим олишларини ташкил этишга 
шахс нуқтаи назаридан ёндашиш кўзга ташланади. Бунда у фаол, 
таълимда, касбий маҳоратини оширишда юқори натижаларга 
эришишга интилувчи, педагоглик касбини танлаш ва эгаллаш 
ишида жамият эҳтиёжларидан келиб чиқувчи шахсни 
шакллантиришда мустақил таълим муҳим омил сифатида 
қаралади. 

Мустақил таълим олишни ташкил этиш учун нафақат 
муайян касбга ёки фаолият соҳасига қизиқиш, балки ушбу фаолият 
турига лаёқатнинг мавжуд бўлиши ҳам талаб этилади. Мустақил 
таълимни ташкил этиш асосида талабаларнинг ижтимоий фаол 
фуқаролик компетенциясини шакллантириш орқали ўқув 
предметларини ўрганиш жараёнида зарурий билим, кўникма ва 
малакаларга эга қилиш билан биргаликда уларни ҳаётий 
эҳтиёжларида қўллай оладиган ҳолда тайёрлаш керак. 

